
				এই পাতাটির মুদ্রণ সংশোধন করা প্রয়োজন। 
नवविक्षां Rrs
ব্যবহার দেখে আমাকে ফিরিঙ্গী ভাববেন না, আমি নিতান্তই বাঙালী । কেউ গঙ্গাস্নান ক’রে এসেচে। শুনলে, তাকে আমার মারতে ইচ্ছে করে না, এ-কথাটা আপনাকে জানিয়ে রাখলাম।
উষা চুপ কবিয়া রহিল। ক্ষেত্ৰমোহন কহিলেন, আরও একটা কথা নিরিবিলিতেই বলে রাখি । সোমেনের মারটা নিজের গায়ে পেতে নিলে শৈলেশ বেচারার প্রতি কিন্তু অবিচার করা হবে। এতবড় অপদার্থ ও সত্যি-সত্যিই নয় ।
উষা এ-কথারও কোন জবাব দিল না, নিঃশব্দে দাড়াইয়া রহিল। ক্ষেত্ৰমোহন বলিলেন, এখন আপনি বসুন। আমার জন্যে আপনার সময় না নষ্ট হয়। একটু মৌন থাকিয়া বলিলেন, আপনার লক্ষ্মী-হাতের কাজ-করা দেখে আমিও গৃহস্থালীর কাজ-কৰ্ম্ম একটু शिथि निई ।
উষা মেঝের উপর বসিয়া, মৃদু হাসিয়া বলিল, এ-সব মেয়েদের কাজ। আপনার শিখে লাভ কি ?
ক্ষেত্ৰমোহন কহিলেন, এর জবাব আর একদিন আপনাকে দেবো,
अम्लिङ्ग नग्न ।
উষা নীরবে হাতের কাজ করিতে লাগিল। কিন্তু একটু পরেই কহিল, এ-সব ত গরীব-দুঃখীদের কাজ, আপনাদের এ-শিক্ষার ত কোন প্রয়োজনই হবে না ।
ক্ষেত্রমোহন একটা নিঃশ্বাস ফেলিয়া বলিলেন, বৌঠাকরুশ, বাইরেব চাকচিক্য দেখে যদি আপনারও ভুল হয় তা সংসারে আমাদের মত দুৰ্ভাগাদের ব্যথা বোঝবার আর কেউ থাকবে না। ইচ্ছে করে আমার ছোট বোনটিকে আপনার কাছে দিন-কতক রেখে যাই। আপনার লক্ষ্মীশ্ৰীৱ কতকটাও হয়ত সে তা হলে শ্বশুরবাড়ীতে সঙ্গে নিয়ে যেতে পারবে ।
উব চুপ করিয়া রহিল।

